
55/2023 EBAZPENA, maiatzaren 31koa, Lehendakaritzako eta Gobernu Irekiko zuzendari 

nagusiarena, Herritarren Parte-hartzerako Nafarroako Kontseilurako hautagaitzak aurkezteko 

prozedura hasten duena eta haiek aurkezteko jarraibideak onesten dituena. 

Nafarroako Parte-hartze Demokratikoari buruzko martxoaren 22ko 12/2019 Foru Legeak 48. 

artikuluan ezartzen du Herritarren Parte-hartzerako Nafarroako Kontseilua sortuko dela. 

Martxoaren 22ko 31/2023 Foru Dekretuaren bidez arautzen dira Herritarren Parte-hartzerako 

Nafarroako Kontseiluaren osaera, antolaketa eta funtzionamendua. 

Foru Dekretuaren 2. artikuluak Herritarren Parte-hartzeko Nafarroako Kontseiluaren osaera 

ezartzen du; honako hauek izanen dira kontseilukideak: 

a) Nafarroako Foru Komunitateko Administrazioaren bederatzi ordezkari; herritarren parte-
hartzearen arloan eskumenak dituen zuzendari nagusiak proposatuak. 

b) Nafarroako toki entitateen lau ordezkari. 

c) Herritarren parte-hartzerako erakunde, elkarte edo entitateen bederatzi ordezkari; 
horietatik seik erakunde eta elkarteen ordezkariak izan beharko dute, batek 
kontsumitzaileen elkarteena, beste batek sindikatuena eta azkenak enpresaburuen 
elkarteena. 

d) Gizartearen interesak ordezkatzen dituzten herritarren erakunde edo entitateen sei 
ordezkari. 

e) Nafarroako Unibertsitate Publikoaren ordezkari bat, erakunde horrek proposatua. 

f) Lanbide-elkargoen hiru ordezkari. 

3. artikuluan xedatutakoaren arabera, bidezko da honako kontseilukidetza hauetarako 
hautagaitzak aurkeztea: 

- Kontseilukide 1, Nafarroako toki entitateei dagokiena (Iruña eta Tutera kenduta); toki 
entitate horiek herritarren parte-hartzerako egiturak izan behar dituzte eta/edo 
herritarren parte-hartzerako proiektuetan esperientzia dutela frogatu behar dute. 

- 6 kontseilukide, herritarren parte-hartzea sustatzen duten entitateei dagozkienak; 
entitate horiek sustapen hori izan behar dute beren helburuen artean, eta Nafarroako 
Elkarteen Erregistroan edo Nafarroako Fundazioen Erregistroan egon behar dute 
inskribaturik, edo antzeko erregistroetan, betiere entitateak Nafarroan ematen baditu 
bere zerbitzuak. 

- Kontseilukide 1, Nafarroako kontsumitzaileen elkarteei dagokiena. 

- Kontseilukide 1, Nafarroako sindikatuei dagokiena. 

- Kontseilukide 1, Nafarroako enpresaburuen elkarteei dagokiena. 

- 3 kontseilukide, egoitza soziala edo ordezkaritza Nafarroako Foru Komunitatean duten 
elkargo profesionalei dagozkienak. 



Martxoaren 22ko 31/2023 Foru Dekretuaren 4. artikuluaren arabera, herritarren parte-
hartzearen arloan eskumena duen zuzendari nagusiak onetsiko ditu jarraibideak 
Herritarren Parte-hartzerako Nafarroako Kontseiluko kide izateko hautagaitzak aurkezteko.  

 Horren ondorioz, 31/2023 Foru Dekretuan xedatuari jarraikiz eta urriaren 30eko 259/2019 
Foru Dekretuak eman dizkidan eskumenak erabiliz (foru dekretu horren bidez ezarri zen 
Lehendakaritzako, Berdintasuneko, Funtzio Publikoko eta Barneko Departamentuaren 
egitura organikoa), bidezko da Herritarren Parte-hartzerako Nafarroako Kontseilua 
eratzeko hautagaitzak aurkezteko prozedura hastea. Horregatik guztiagatik, honako hau 

 

EBAZTEN DUT 

Lehenengoa.- Hasiera ematea Herritarren Parte-hartzerako Nafarroako Kontseiluko kidetza 

hauentzako hautagaitzak aurkezteko prozedurari: 

- Kontseilukide 1, Nafarroako toki entitateei dagokiena (Iruña eta Tutera kenduta); toki 
entitate horiek herritarren partaidetzarako egiturak izan behar dituzte eta/edo 
herritarren parte-hartzerako proiektuetan esperientzia dutela frogatu behar dute. 

- 6 kontseilukide, herritarren parte-hartzea sustatzen duten entitateei dagozkienak; 
entitate horiek sustapen hori izan behar dute beren helburuen artean, eta Nafarroako 
Elkarteen Erregistroan edo Nafarroako Fundazioen Erregistroan egon behar dute 
inskribaturik, edo antzeko erregistroetan, betiere entitateak Nafarroan ematen baditu 
bere zerbitzuak. 

- Kontseilukide 1, Nafarroako kontsumitzaileen elkarteei dagokiena. 

- Kontseilukide 1, Nafarroako sindikatuei dagokiena. 

- Kontseilukide 1, Nafarroako enpresaburuen elkarteei dagokiena. 

- 3 kontseilukide, egoitza soziala edo ordezkaritza Nafarroako Foru Komunitatean duten 
elkargo profesionalei dagozkienak. 

Bigarrena.- Herritarren Parte-hartzerako Nafarroako Kontseiluan ordezkariak izan nahi dituzten 

entitateek beren hautagaitza aurkeztu behar dute, honako jarraibide hauekin bat:  

1. Hautagaitza soilik modu telematikoan aurkezten ahalko da, Gobernu Irekiaren Atariko 

“Parte hartu, Nafarroa!” atalean eskuragarri dagoen prozedura erabilita. Prozedura eta, 

beraz, hautagaitza-ereduak eta aurkeztu beharreko beste dokumentu batzuk “Parte 

hartu, Nafarroa!” ataleko helbide honetan argitaratuko dira: 

https://participa.navarra.es/assemblies/organo-49/f/271/?locale=eu 

2. Entitate bakoitzeko gobernu-organoak, erabaki baten bidez, hautagaitza aurkezteko 

baimena eman beharko du, eta hautagaitza osatuko duten pertsonak izendatu beharko 

ditu; pertsona horiek, ahal dela, esperientzia izan beharko dute herritarrek parte hartzeko 

prozesuetan.  

https://participa.navarra.es/assemblies/organo-49/f/271/?locale=eu


3. Hautagaitzetan bi pertsonaren izenak jaso beharko dira, gizon baten izena eta 

emakume batena, horrela Herritarren Parte-hartzerako Nafarroako Kontseiluaren 

osaeran beteko baita emakumeen eta gizonen ordezkaritza orekatuaren printzipioa.  

4. Hautagaitzak aurkezteko epea hilabetekoa izanen da, Gobernu Irekiaren Atariko “Parte 

hartu, Nafarroa!” atalean hautagaitzak aurkezteko prozedura telematikoa gaitzen denetik 

hasita.  

Hirugarrena.- Gobernu Irekiaren Atariko “Parte hartu, Nafarroa!” atalean argitaratuta 

(https://participa.navarra.es/assemblies/organo-49/f/271/?locale=eu) orori jakinaraztea 

prozedura abiatu dela, eta hilabeteko epea ematea (argitaratu eta biharamunetik hasita) 

ebazpen honen 1. apartatuan aipatu kontseilukidetzak betetzeko hautagaitzak aurkezteko. 

 

Iruñean, 2023ko maiatzaren 31n. 

LEHENDAKARITZAKO ETA GOBERNU IREKIKO 

ZUZENDARI NAGUSIA 

Sinadura jatorrizkoan dago 

